
Pou Piblikasyon Imedyat: 24 avril 2013 

GOUVÈNÈ CUOMO ANKOURAJE NOUYÒKÈ YO POU YO PATISIPE NAN AKTIVITE NASYONAL POU 

REMÈT MEDIKAMAN SOU PRESKRIPSYON NAN DAT SAMDI 27 AVRIL 

 

Eliminasyon Kòrèk Medikaman yo se Pati nan Pi Gwo Efò Eta a pou Kontwole ak Sispann Abi 

Medikaman sou Preskripsyon  

 

Jodi a, Gouvènè Andrew M. Cuomo te fè Nouyòkè yo sonje medikaman yo pa itilize oswa ki ekspire 

kapab prezante yon menas serye pou sante ak sekirite piblik la, ak anviwònman an, epitou li te 

ankouraje yo pou yo patisipe nan Jounen Aktivite Nasyonal pou Remèt Medikaman sou Preskripsyon 

(National Prescription Drug Take Back Day), nan dat 27 avril depi 10 a.m. jiska 2 p.m. Evènman an ap bay 

yon opòtinite pou moun yo elimine medikaman sou preskripsyon yo pa vle oswa ki pa itilize nan sant 

kominote pou depoze yo. 

 

Gouvènè Cuomo di konsa, “New York pran gwo mezi pou batay kont abi medikaman sou preskripsyon, 

men nou bezwen fanmi yo ak moun yo rekonèt danje posib ki genyen tou lè yo kite medikaman ki 

ekspire oswa yo pa itilize lakay yo ak lwen timoun yo. Moun yo ta dwe swiv deprè medikaman sou 

preskripsyon yo, epitou yo ta dwe elimine san pwoblèm nenpòt medikaman yo pa bezwen ankò oswa ki 

pase dat ekspirasyon yo. Mwen ankouraje tout Nouyòkè yo pou yo tcheke plaka medikaman yo, epi pou 

yo ale nan yon nan sant kote pou remèt medikaman yo samdi sa a pou yo jete medikaman yo pa itilize, 

epitou pou yo elimine danje posib ki asosye avèk medikaman sa yo.” 

 

Se Drug Enforcement Administration (DEA) Etazini ki finanse Jounen Nasyonal pou Remèt Medikaman yo. 

Genyen apeprè 250 sant pou remèt medikaman yo nan Eta New York ki pral louvri pou aksepte 

medikaman sou preskripsyon yo pou eliminasyon. Pou jwenn sant ki deziyen nan eta a pou remèt 

medikaman yo, konekte sou entènèt nan sitwèb 

http://www.deadiversion.usdoj.gov/drug_disposal/takeback/. 

 

Answit, nan ane 2012, Depatman Sante (Department of Health – DOH) Eta New York te kreye yon 

pwogram pèmanan pou remèt medikaman nan ajans lapolis eta a, konte a ak lokal yo. Pwogram nan te 

ogmante chwa ki disponib pou kay yo elimine san pwoblèm medikaman ki ekspire oswa yo pa vle. Ou 

kapab wè adrès sant DOH pou remèt medikaman yo la a: 

http://www.health.ny.gov/professionals/narcotic/medication_drop_boxes/.  

Manm Komisyon Nirav R. Shah, M.D., M.P.H., di konsa, “Menmsi medikaman sou preskripsyon yo ak lòt 

medikaman yo, tankou medikaman san preskripsyon, kapab bay avantaj lè yo pran yo kòrèkteman, yo 

reprezante risk posib pou sante, tankou move itilizasyon ak abi. Li enpòtan pou yo konsève ak elimine 

medikaman yo kòrèkteman, epitou pou yo mete medikaman yo kote pou timoun pa jwenn yo toutan.” 

 

Nan mwa out, Gouvènè Cuomo te anonse plasman bwat kote pou remèt medikaman nan nèf Biwo 

Santral Lapolis Eta New York. Bwat yo ki disponib pandan tout ane a, fèmen ak lib pou piblik la pou 

pèmèt Nouyòkè ki nan eta a elimine medikaman sou preskripsyon yo pa itilize ak sibstans kontwole san 

yo pa mete non yo ladan. Ou kapab jwenn kote bwat pou remèt medikaman yo ye nan: 

http://www.governor.ny.gov/press/08272012-place-drop-boxes-accross-state-for-safe-prescription-

drug-disposal. 

 

Sipè-Entandan Lapolis Eta New York, Joseph D’Amico, di konsa, “Abi medikaman sou preskripsyon se yon 

gwo enkyetid pami manm Lapolis Eta New York. Lapolis Eta a ap kontinye asosye avèk plizyè ajans 

lapolis nan yon gwo efò ranfòsman pou pa kite medikaman sa yo tonbe nan move men. Patisipasyon 

nou nan Pwogram Bwat pou Remèt Medikaman se yon fason pou pèmèt piblik la elimine medikaman sa 

yo san pwoblèm ak san non yo pou ede elimine abi medikaman sou preskripsyon yo.” 

 

Nouvo pwojè I-STOP New York, Gouvènè Cuomo te siyen an lwa ane pase epi k ap anvigè nan mwa out, 

pral pèmèt Eta New York swiv mouvman sibstans kontwole avèk plis efikasite lè yo mande famasi yo pou 

rapòte enfòmasyon sou preskripsyon nan rejis pwogram kontwòl preskripsyon (prescription monitoring 

program – “PMP”) nan “vrè moman.” I-STOP egzije pratisyen yo tou pou revize done PMP yo pou revize 

istwa sibstans kontwole yon pasyan anvan yo preskri li medikaman. Itilizasyon enfòmasyon sa yo pral 

dekouraje “doktè k ap achte”, epitou li prale ede enfòme doktè k ap preskri medikaman yo lè y ap 

egzèse jijman klinik yo. Answit, I-STOP pral elimine mwayen pou preskri renouvèlman otomatik pou 

opioid hydrocodone puisan, epi apati mwa mas 2015, l ap egzije pou yo transmèt tout preskripsyon sou 

plan elektwonik nan yon mannyè ki pwoteje ak kode. Finalman, lwa a ap chèche pwoteje aksè legal 

pasyan yo nan medikaman sa yo avèk kreyasyon yon gwoup travay ki gen moun ki konsène. Gwoup 

travay sa a ap ede gide devlopman kou edikasyon medikal ak mezi sansibilizasyon piblik la konsènan 

kontwòl doulè ak itilizasyon apwopriye medikaman sou preskripsyon. 

 

Done federal montre pou 11 ane youn-apre-lòt, ka lanmò akòz òvèdòz medikaman te ogmante. Dapre 

Sant pou Kontwòl ak Prevansyon Maladi (Centers for Disease Control and Prevention – CDC), nan ane 

2010, plis pase 38.000 moun te mouri akòz yon òvèdòz medikaman nan Etazini. Pifò medikaman yo se te 

medikaman sou preskripsyon. 

 

Manm Komisyon Biwo Eta New York pou Sèvis Abi Alkòl ak Estipefyan (Office of Alcoholism and 

Substance Abuse Services – OASAS), Arlene González Sánchez, di konsa, “Jèn moun yo nan gwo risk yon 

fason espesyal avèk abi medikaman sou preskripsyon. Nou konnen yo jwenn medikaman sou 

preskripsyon yo anjeneral lakay yo nan plaka medikaman yo. Nou ankouraje tout Nouyòkè yo pou yo 

ede evite abi medikaman sou preskripsyon lè yo elimine medikaman yo kòrèkteman anvan medikaman 

yo lakòz akoutimans oswa lanmò.”  

 

Moun yo kapab jwenn èd depi yo rele liy gratis OASAS, 24 èdtan pa jou, 7 jou pa semèn, HOPEline nan 

nimewo 1-877-8-HOPENY. HOPEline gen ladan klinisyen fòme ki pare pou reponn kesyon yo, pou ede 

voye moun yo nan sèvis tretman, epitou pou bay lòt resous enpòtan pou fasilite gerizon yo. Tout apèl yo 

anonim ak konfidansyèl. 

 

Anplis risk pou sante, eliminasyon medikaman sou preskripsyon yo yon fason ki pa kòrèk kapab lakòz 

kontaminasyon anviwònman an. Evènman DEA pou remèt medikaman yo, ansanm avèk pwogram 

eliminasyon pwoteje DOH, ap pèmèt anpil kay elimine medikaman yo pa vle oswa ki ekspire nan yon 

mannyè ki bon pou anviwònman an. Yo te jwenn nivo fèb medikaman nan dlo Eta New York, epi yo ka 

gen yon efè negatif sou lavi akwatik la. Pandan plis pase senk ane, Depatman Pwoteksyon Anviwònman 

(Department of Environmental Conservation – DEC) Eta New York te travay pou redui degajman 

medikaman yo pa itilize nan dlo li yo nan kanpay “Don’t Flush Your Drugs”. Pwojè sa a abòde yon 

pwoblèm sekirite piblik ak sante piblik enpòtan, epi l ap ede pwoteje dlo New York yo. Pou jwenn plis 

enfòmasyon sou medikaman nan dlo New York ak sou fason DEC rezoud pwoblèm sa a, tanpri konekte 

sou entènèt nan sitwèb DEC nan www.dontflushyourdrugs.net. 

 

Manm Komisyon DEC, Joseph Martens, di konsa, “Lè medikaman yo pa itilize elimine yon fason ki pa 

kòrèk, oswa li kapab nuizib pou dlo eta nou ak pou òganis k ap viv nan dlo a. Mwen ankouraje Nouyòkè 

yo pou yo pote medikaman yo pa vle nan youn nan sant ranmasaj yo. Ti aksyon yo ap ajoute nan aksyon 

eta a, epi l ap ede nou amelyore bèl resous dlo New York.” 

 

Nan dènye mwa septanm nan, Ameriken yo te remèt 244 tòn medikaman sou preskripsyon nan plis pase 

5.200 sant eliminasyon toupatou nan peyi a. 

### 

